
Illersornissamut isumaqatigiissutip 1951-imeersup, tassungalu ilassutitut  

isumaqatigiissutaasut, Inuiaqatigiit aningaasaqarniarnerannut,  

suliffissaqartitsiniarnikkut ilinniartitaanikkullu, inuiaqatigiinnut iluaqutaajuarnissaat  

qulakkeerniarumallugu Naalakkersuisut naalagaaffiup oqartussaasuinut  

isumaqatigiissutip nalilersoqqinneqarnissaa siunertaralugu saaffiginneqqullugit  

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut Ilaasortaq Mariane Paviasen, Inuit Ataqatigiit) 

 

Akissuteqaat  

(Naalagaaffinngornissamut Nunanullu Allanut Naalakkersuisoqarfik)  

 

Aappassaaneerinninneq 

Nunanut Allanut Sillimaniarnermullu Ataatsimiititaliaq peqqissaartumik sulisimaneranut 

isumaliutissiissutaanullu Naalakkersuisut sinnerlugit qutsavigaara. Naalakkersuisut 

nuannaarutigaat Nunanut Allanut Sillimaniarnermullu Ataatsimiititaliap isumaqatigiilluni 

allannguutissatut siunnersuut ”Illersornissaq pillugu isumaqatigiissutinik nunatta 

iluaquteqarnerulernissaa qulakkeerniarlugu Naalakkersuisut Naalagaaffiup 

oqartussaasuinut saaffiginneqqullugit, sioqqullugulu Illersornissaq pillugu 

isumaqatigiissutini immikkoortut inuiaqatigiit aningaasaqarnerannut, suliffeqarnikkut, 

piginnaasatigut ilinniartitaanikkullu iluaqutaanerusumik aaqqinneqarsinnaasut 

suussusersiniarlugit partiinik oqaloqateqarneq aallarteqqullugu Naalakkersuisut 

peqquneqarnissaannik Inatsisartut aalajangiiffigisassaattut siunnersuut” 

akuersissutigisassatut inassutigimmagu.  

Taama oqaaseqarlunga Naalakkersuisut allannguutissatut siunnersuutaat 

akuersissutigineqassasoq inassutigaara. 

 

 

 

 

 

 

 

 

 

  


